
ЕРЕЖЕ
«ОТБАСЫVIBE» НАУҚАНЫ: АТА-АНАЛАРДЫҢ ЕРІКТІЛІК ҚЫЗМЕТІ

[bookmark: _GoBack]Отбасы мен мектептің белсенді ынтымақтастығы балалардың дамуына қолайлы жағдай туғызатын факторлардың бірі болып табылады. Ата-аналардың баланың оқуы мен дамуына белсенді қатысуы оқушылардың оқуы мен мінез-құлық жетістіктеріне жоғары дәрежеде әсер етеді. 
Ата-аналарды науқан аясындағы іс-шараларды ұйымдастыруға ерікті ретінде тарту - бұл ата-аналық мәдениеттің қалыптасуына, отбасылық құндылықтардың нығаюына, ата-ана мен бала арасындағы өзара әрекеттестіктің дамуына, сондай-ақ отбасы мен мектеп арасындағы ынтымақтастықты күшейтуге ықпал етеді. Бірлескен іс-әрекет оқушылардың әлеуметтік-эмоционалдық әл-ауқатына оң әсерін тигізіп, ата-аналардың өз балаларының қажеттіліктері мен ерекшеліктерін тереңірек түсінуіне мүмкіндік береді.
Мақсаты:ата-аналарды еріктілік қызмет форматы арқылы ынтымақтастыққа белсенді тарту – қолайлы білім беру ортасын құруға және ата-ана мен бала арасындағы қарым-қатынасты нығайтуға бағытталған.
Формат:шеберлік сыныптары, спорттық жарыстар, тренингтер, шығармашылық сайыстар, интерактивті ойындар, диалог алаңдары, квесттер.
Науқан өткізілу уақыты: 15 – 29 мамыр аралығы 2026 жыл
«ОтбасыVibe» науқаны аясында білім беру ұйымдарында ата-аналардың мектеп өміріне белсенді қатысуына және балалармен бірлескен іс-әрекетіне жағдай жасалады. Науқан барысында ата-аналар өздерінің өмірлік және кәсіби тәжірибесімен, білімдерімен және тәжірибелік дағдыларымен бөлісіп, балаларға белсенділік пен жауапкершіліктің жеке үлгісін көрсетеді. Олар мектеп өмірінің белсенді қатысушыларына айналып, тәрбие үдерісін қолдайды, оқушылармен бірлескен іс-әрекетте бастамашы, ұйымдастырушы және тәлімгер ретінде қатысады.

Іс-шараның мазмұны

Іс-шара қатысушылары: ата-аналар, балалар, мұғалімдер
Іс-шара ұйымдастырушылары: білім беру ұйымдарының ата-аналарды педагогикалық қолдау орталықтары, білім басқармалары
Науқан аясында ата-аналардың кәсіби және өмірлік тәжірибесіне негізделген түрлі іс-шараларды ұйымдастыру ұсынылады. Іс-шаралар ата-ана мен бала арасындағы қарым-қатынасты нығайтуға және мектепте қолайлы орта қалыптастыруға ықпал етеді.
1. Отбасылық іс-шаралар: отбасын біріктіруге және мектепте достық атмосфераны құруға бағытталған іс-шараларды ұйымдастыру.
1. Мектеп оқушыларын тәрбиелеу: мектеп оқушыларына балаларды дамытуға бағытталған тренингтер мен семинарлар өткізу.
1. Спорттық іс-шаралар: жорықтар, жарыстар.
1. Шығармашылық шаралар: театрландырылған қойылымдар, концерттер.
1. Ата-аналар балалармен және басқа ата-аналармен өздерінің кәсіби дағдылары немесе хоббилерімен бөлісетін шеберлік сыныптары.
1. Интерактивті ойындар мен квесттер: ата-аналар өздерінің кәсіби және жеке тәжірибесі негізінде интерактивті ойындар мен квесттер жасай алады.
1. Сұхбаттасулар және жеке сессиялар: ата-аналар өздерінің мамандықтары бойынша жеке кеңестер немесе сессиялар ұсына алады.
Өткізілу орны: 
Білім беру ұйымдары

Өткізілген іс-шаралар туралы ақпарат әлеуметтік желілерде #ОтбасыVibe хэштегімен жарияланады.

